GODIŠNJI IZVJEŠTAJ  ZA PERIOD 
MART 2006. - MART 2007. GODINA

                   Sadržaj 

1.     Uvodna riječ

2.     Osnovna informacija o  Organizaciji

3.     Misija  Organizacije 

4.     Principi rada Organizacije       

5.     Iskustva i naučene lekcije

1. Uvodna riječ

Ovaj izvještaj je samo jedan od mogućih načina predstavljanja veoma bogatog iskustva naše Organizacije u protekloj godini, nastalog realizacijom različitih projektnih sadržaja.

Fondacija lokalne demokratije je nastavila rad na ispunjenju misije Organizacije, društva jednakih mogućnosti bez nasilja na osnovu spola.

Nastavljamo slijediti multidisciplinarni pristup u radu, uspostavljajući partnerske odnose između Vladinog i NVO sektora. U isto vrijeme  razvijamo civilno društvo kroz angažiranje ženskog djelovanja u oblasti ljudskih prava. Važno nam je bilo da nastavimo  aktivnosti započete u prethodnim godinama, ali isto tako i da odgovorimo potrebama novonastalih događaja i potreba. Raznolikost aktivnosti u osnovi predstavlja našu usklađenost sa vrijednostima Misije Organizacije, a odnose se na civilni angažman koji zagovaramo našim djelovanjem. Izvještaj je konceptualiziran kao mogućnost otvorenog čitanja o sadržajima provedenih aktivnosti i unutrašnjem procesu razvoja Organizacije.

2. Osnovna informacija o Organizaciji

	Naziv:
	Fondacija lokalne demokratije

	Oblik organiziranja:
	Fondacija

	Datum osnivanja organizacije:
	20. mart 2003. godine

	Adresa:
	Bravadžiluk bb

	Grad:
	Sarajevo

	Država:
	Bosna i Hercegovina

	Telefon:
	+ 387 33  237 240

	Telefon/fax:
	+ 387 33  236 899

	E-mail:
	 Izvršna direktorica: adl@bih.net.ba   

 Program menagerica:(ljudska prava)   barsa@bih.net.ba
Program menagerica:(samoodrživi povratak)

tubsasa@bih.net.ba
Finansije : fondi@bih.net.ba
Administrator: anketa@bih.net.ba


	Web site:
	

	Upravni Odbor:
	Goran Žeravčić - predsjednik, članovi:Samra Filipović -Hadžiabdić, Mevlida Serdarević, Lejla Hrasnica i Memnuna Zvizdić

	Kontakt osoba :
	Jasmina Mujezinović – izvršna direktorica

	Osoblje i volonteri:
	Osoblje:

Kancelarija:

 Program menagerice: Selma Begić, Lejla Mujkić, Amra Hadžić,

Administracija: Edita Pršić,

Finansije: Sandina Nezir - Pirija

Sklonište – 

Nasiha Omanović,voditeljica Skloništa 

Koordinatorice: Mubera Lemeš, Zehrija Zajković, Lejla Pilav, Amra Muslić.

Psiholog: Sanja Sahačić,

Stručni tim: Emina Kapetanović - Bunar, Nerma Čurćić-Hadžagić, Amela Šuvalija

Zelena linija: Nerimana Sočivica i Nataša Mujkanović.

Volonteri/ke: Mubera Begić, Indira Škamo, Alma Sabljica, Elvis Hrvat, Edin Biščević, Džana Lončarica, Tihana Majstorović, Mahir Bajrić, Anesa Korić, Elma Omersoftić, Merima Gasal, Mirsada Bilalić, Maja Babić, Nina Salkić 

Ajla Helać, Aida Zametica,Lejla Rastoder

	Stručni saradnici-ice/angažirani na projektnim aktivnostima
	Jasna Hasić -Slijepčević, Nefisa Dobrača, Suvada Kuldija, Azra Mulaomerović, Aida Salčinović,Samra Hađiabdić, Ane Jakšić, Vikica Šunjić,dr. Jadranka Dizdarević, Faruk Alender, Adila Hamzić, Mirsada Poturković, Majida Milavica, Amela Huskić,Besim Spahić,Dijana Kajmaković,Jasmina

Hanjalić, Nedim Muhić, Berina Džumbur, Neđad Mehaljić, Suada Rama,Irena Petrović, Nahida Sočivica, Asim Dželilović,Hajrudin Hodžić, Vjekoslav Trboglav, Senada Kreso 

	Institucije, saradnici i partneri 
	Agencija za ravnopravnost spolova BIH, Ministarstvo za ljudska prava BIH,Ured državnog koordinatora za borbu protiv trgovine ljudima,Historijski muzej BIH, Gender centri Federacije i Republike Srpske, Ministarstva Kantona Sarajevo: za rad, socijalnu politiku, raseljena lica i izbjeglice; Zdravstva, Unutrašnjih poslova, Pravde i uprave,Kulture,Odjeljenje za posebne namjene MUP-a  Sarajevo,  Kantonalni centar za socijalni rad Sarajevo, Službe socijalne zaštite Kantona Sarajevo, Ministarstvo kulture i sporta Kantona Sarajevo, JU Sarajevo Art; Centri  za socijalni rad i Policijske uprave: Goražde, Banja Luka, Bihać,Brčko,Breza,Derventa,Doboj,Goražde,Gradačac,Kakanj,Konjic,Milići,Mostar,Livno,Trebinje,Višegrad,Vojkovići, Zavidovići,

Domovi zdravlja Kantona Sarajevo, Hitna pomoć Kantona Sarajevo, 

Grad Sarajevo, Opština Stari grad,

 Osnovne škole:"Džemaludin Čaušević", "Hrasno", "Kovačići", „6 mart“  Hadžići, «Podlugovi» Ilijaš, 

Srednja škola :Gimnazija "Ilidža“ Lukavica,- Istočno Sarajevo

	NVO - Partnerske organizacije
	"Udružene žene" Banja Luka, "Žene sa Une" Bihać, "Okrugli sto žena“ Brčko

Omladinski centar "Desnek" Breza,

Udruženje žena " Derventa", "Žene Doboja"  Doboj, UŽ "Goražde" Goražde, Udruženje žena" Gradačac" Gradačac, UG "Kakanjke", Užok "Kakanj","Udruženje žena" Konjic "Li - Woman" Livno,"Zora" Milići, "Budućnost" Modriča,"Žena BiH" Mostar

Internacionalna inicijativa žena "Biser" - sekcija Travnik,"Ženski centar" Trebinje

"Žene Trnova" Trnovo,"Most" Višegrad

"Vox Civitis" Vojkovići,"Dijete i majka" Zavidovići,“Anima“ Goražde,“Centar za žene“ Breza,“Femina“ Bijeljina,“Forum žena“ Bratunac,“Medica“ Zenica,“Žene okruglog stola“ Distrikt Brčko, “Referentna grupa“ Tuzla,“Li woman“ Livno,“Udružene žene“ Banja Luka,“Žene sa Une“ Bihać,"Žene ženama“Sarajevo,  

„Vaša prava“ Sarajevo , „Srprofondo –Bezdan“ Sarajevo, „Hope and home for children“ Sarajevo, Udruženje /Udruga "BIH novinari" Sarajevo,“Klubovi liječenih alkoholičara" Sarajevo   



	Knjigovodstvena agencija
	Lukovac d.o.o


3. Misija Organizacije

Fondacija lokalne demokratije izrasla je iz internacionalne organizacije  Ambasada lokalne demokratije Barcelona-Sarajevo, osnovane 1996.god.  na inicijativu Vijeća Evrope,  sa ciljem povezivanja i bratimljenja sa drugim evropskim gradovima, razvoja demokratije, kulturnih razmjena, te socio-ekonomskog razvoja. U toku postojanja Ambasade lokalne demokratije  implementirano je  preko 300 projekata. Projekti su realizirani u oblastima rekonstrukcije, samoodrživog povratka, zdravstveno-socijalne zaštite i obrazovanja.

U januaru 2003. preregistrirali smo se u lokalnu organizaciju - Fondaciju lokalne demokratije, kao pravnu nasljednicu Ambasade lokalne demokratije Barcelona –Sarajevo, a u skladu sa Zakonom o udruženjima i fondacijama na teritoriji BIH.

Svrha i cilj Fondacije je doprinijeti razvoju civilnog društva podržavanjem i implementacijom projekata koji promoviraju ljudska prava, pomažu razvoju nevladinog sektora angažiranog na demokratizaciji društva, kao i projekti  očuvanja i zaštite  prirodnih i kulturnih vrijednosti na teritoriji Bosne i Hercegovine.

Svrha našeg postojanja se ogleda u ostvarivanju sljedečih ciljeva:

1. Promocije i zaštite ljudskih prava na svim nivoima drštvenog i javnog života a kroz organiziranje i provođenje edukacija, treninga, seminara, konferencija i kongresa;

2.  Poticanje i podržavanje izdavačkih i istraživačkih projekata i politika;

3. Podržavanje zajedničkog djelovanja ženskih grupa i NVO-a u osnaživanju žena za aktivno učešće u transformaciji BiH društva i ravnopravniju ulogu žena u javnoj i privatnoj sferi;

4. Prikupljanje sredstava i stvaranje fonda za pomoć u institucionalnom i ekonomskom osnaživanju nevladinih organizacija i  institucija u BiH, a u skladu sa pozitivnim zakonskim propisima u BiH;

5.  Unapređenje društvenog položaja žene kroz:
prevenciju i zaštitu od nasilja u porodici putem organiziranja skloništa, prihvatnih i terapijskih centara, osposobljavanje i prekvalifikaciju, pružanja pravne pomoći;

6. Promociju i zaštitu dječijih prava, posebno sa aspekta zaštite od nasilja u porodici,manipulacije djece, njihovog iskorištavanja u bilo kojem nedozvoljenom obliku, a putem organiziranja edukativnih kulturnih programa namijenjenih djeci i odraslim;

7. Poboljšanje kapaciteta nevladinih organizacija i stvaranje dugoročnih uvjeta  za samoodrživost nevladinih organizacija;

8. Uspostavljanje povoljnijeg ambijenta za bolji zakonski i politički okvir, kao i širu javnu svijest o karakteru i ulozi nevladinih organizacija,uključujući i aktivniju ulogu zajedničkih institucija na nivou BiH;

9. Rad na projektima zaštite i očuvanja kulturnog i historijskog nasljeđa i baštine, a putem organiziranja radionica, treninga, kurseva, seminara i izložbi;

10. Saradnja sa evropskim i svjetskim organizacijama slične programske orijentacije na realizaciji zajedničkih projekata, te osiguranje logistike i transporta, tehničke i personalne participacije u realizaciji projekata pomoći za BiH;

Principi rada Organizacije

Multidisciplinarni pristup

Postizanje dugoročnih rezultata

Transparentnost u radu i djelovanju

Partnerstvo i solidarnost

Timski rad 

Dobar protok informacija

Dobra komunikacija

Motivacija i dobrovoljnost u radu

4. Iskustva i naučene lekcije-projekti Organizacije realizirani tokom izvještajnog perioda

Cilj: Promocija prava na život bez nasilja - zaštita

Unapređenje položaja žena, djevojaka  i djece kroz prevenciju i zaštitu od nasilja na osnovu spola

PROJEKAT:   “SNAGA JE U TEBI” 

je integrirani bazični program Organizacije koji se odnosi na zaštitu osoba sa    preživljenim iskustvom nasilja u porodici i promociju zajedničkog djelovanja ženskih nevladinih organizacija i institicija protiv nasilja u porodici /kontinuirani projekt od 2000. godine/.

Od oktobra 2000. vodimo Sigurnu kuću - Sklonište za žene i djecu, žrtve nasilja u porodici.

Kapacitet Skloništa je 35 korisnika/ca (15 žena i 20 djece) koji u Skloništu borave uglavnom po preporuci Centra za socijalni rad, policijskih uprava ili NVO-a, na osnovu potpisanih protokola o postupanju sa žrtvama nasilja u porodici između Fondacije lokalne demokratije, Kantonalnog centra za socijalni rad i MUP –a Sarajevo-Odjeljenja za specijalne namjene.

Od oktobra 2002. implementiramo projekt "Ti to možeš", u okviru kojeg smo osnovali Sklonište za djevojke, žrtve nasilja (trgovine ljudima, incesta, prostitucije),  a namijenjeno je  bosanskohercegovačkim državljankama, starosne dobi između 12 i 18 godina. 

Period implementacije:
Mart 2006. - mart 2007. - (nastavak rada Skoništa za žene i djecu, žrtve nasilja u porodici)

Implementacijski tim: 
Osoblje i volonteri Fondacije lokalne demokratije  


Partnerstvo i saradnja: 
Kantonalni centar za socijalni rad Sarajevo, Centri  za socijalni rad, Općine Kantona Sarajevo, Policijske uprave MUP-a KS, Hitna pomoć Kantona Sarajevo, NVO: "Vaša prava" i "Hope and home for children"

Donator:                
Ministarstvo za rad, socijalnu politiku, raseljena lica i izbjeglice Kantona Sarajevo;  JU Kantonalni centar za socijalni rad, Grad Sarajevo

Ovo je projekt u zajednici, baziran na humanim pravima žena, djece i djevojaka, žrtava zlostavljanja u porodici i od trećih lica. Promovira potrebu promjena (pravnih, medicinskih, socijalnih) u pravcu reduciranja nasilja i stvaranja uvjeta u kojima je žrtva zbrinuta i u kojima joj je pružena potrebna psihosocijalna pomoć.

Primarni cilj projekta je od samog njegovog osnivanja 2000. godine  obezbjeđenje direktne zaštite i psihosocijalna podrška ekstremno ugroženim kategorijama žena, djece i djevojaka (smještajem u Sigurnu kuću).
 

2001. potpisani su Protokoli o saradnji sa Kantonalnim Ministarstvom za rad, socijalnu politiku, izbjeglice i raseljena lica, Ministarstvom za unutrašnje poslove Kantona Sarajevo, JU Kantonalnim Centrom za socijalni rad i Porodičnim savjetovalištem. Time je postignut veliki iskorak u odnosima vladinog i nevladinog  sektora. Saradnja je nastavljena, te smo u u toku iste godine prihvaćeni, od Ministarstva za rad, socijalnu politiku, izbjeglice i raseljena lica KS, kao ravnopravan partner u rješavanju problema nasilja u Kantonu Sarajevo, potpisivanjem Ugovora o sufinansiranju boravka žrtava u Skloništu, čime je obezbjeđena samoodrživost projekta. Potpisani Ugovor o sufinansiranju sa Ministarstvom za rad, socijalnu politiku, izbjeglice i raseljena lica Kantona Sarajevo obezbjeđuje djelimičnu samoodrživost projekta,(pokrivenost troškova od 80%).

Od 2000. pa do marta 2007. godine, u Skloništu su boravila 664  korisnika/ce.

Projekt: “Ti to možeš”-Sklonište za djevojke, žrtve   nasilja/kontinuirani  projekt od 2002.godine
Period implementacije:  

Mart 2006. - mart 2007. godine 
Implementacijski tim:   
Osoblje i volonteri Fondacije lokalne demokratije

Partnerstvo i saradnja:                   Ured državnog koordinatora za borbu protiv trgovine ljudima ,Ministrstvo za ljudska prava Vijeća ministra BIH,SIPA,

                                                      JU Knatonalni centra za socijalni rad 

Donator:               
Kantonalno Ministarstvo za rad, socijalnu politiku, raseljena lica i izbjeglice Sarajevo;

JU Kantonalni centar za socijalni rad,

IOM – International Organization for Migration

Sklonište ima kapacitet za 8 do 10 djevojaka koje su žrtve emocionalnog, fizičkog ili seksualnog nasilja (trafficking, incest, prostitucija, silovanja). Primarni cilj ovog projekta je obezbjeđivanje direktne zaštite djevojaka, žrtava  nasilja. Namijenjeno je bosanskohercegovačkim državljankama starosne dobi između 12 i 18 godina. U Skloništu je djevojkama obezbjeđena psihosocijalna rehabilitacija, (grupne i individualne terapije), kao i resocijalizacija (nastavak školovanja i programi,  ponovno uključivanje  u društveni život).  

Kantonalno Ministarstvo za rad, socijalnu politiku, raseljena lica i izbjeglice sufinansira boravak djevojaka, koje su sa područja Kantona Sarajevo

Činjenica je da u BiH nema institucije koja zbrinjava ovu kategoriju stanovništva, te da je ovaj projekt, tj. Sklonište za djevojke jedino takvo u BiH. 

Kantonalno Ministarstvo za rad, socijalnu politiku, raseljena lica i izbjeglice je potvrdilo opravdanost projekta  pismom podrške, koje su poslali još pri iniciranju ovog projekta a kasnije i finansiranjem boravka djevojaka, koje su sa područja Kantona Sarajevo. 

Više od 96 djevojaka našlo je utočište u Skloništu od njegovog otvaranja 2002. godine.

Širi cilj projekta: Stvaranje i razvoj sistema zaštite žrtava zlostavljanja; promoviranje nasilja na osnovu spola kao javnog problema; stvaranje mreže nevladinih organizacija koje se bave problematikom zaštite žrtava kućnog nasilja; vršenje utjecaja na institucije sistema  ka promjeni odnosa prema nasilju u porodici i trgovini ženama.

Korisnost za zajednicu je višestruka, jer oba Skloništa su jedina sigurna mjesta za žene, djevojke i djecu, žrtve nasilja na području Kantona Sarajevo. 

Rezultat :Obezbjedjen visok stepen samoodrživosti , uspostavljen sistem zaštite i rehabilitacije za nevedenu populaciju.
Ostvarenje šireg cilja projketa :

U okviru projekta "Sigurna mreža", (2001. godina) na našu inicijativu, a uz pomoć ostalih nevladinih organizacija, formirana je Mreža NVO sa područja cijele BiH (Federacije BiH i RS) koje se bave problemom nasilja. Mreža broji 33 NVO institucije. Ciljevi Mreže su: Javno zagovaranje  o  problemu nasilja u porodici, posebno sa aspekta zaštite ljudskih prava; inicijative i prijedlozi za izmjene postojećih i donošenje novih zakona; izrada Akcionog plana za Bosnu i Hercegovinu u prevenciji, zaštiti i borbi protiv nasilja u porodici.

 Predsjedavanje Sigurnom mrežom povjereno je FLD-u.

Sigurna mreža je inicirala i zajedno sa Gender centrima omogućila donošenje  Zakona o zaštiti od nasilja u porodici. 

Rezutat :Umrežen i ojačan NVO sektor , izvršen uticaj i obezbjedjeno donošenje legislative vezane za problematiku nasillja u porodici 

PROJEKT: SOS CRVENA LINIJA – TELEFON ZA ŽRTVE NASILJA 

Period implementacije:            
Kontinuirani projekt od marta    2004.godine
  Implementacijski tim:      Osoblje i volonteri Fondacije lokalne     demokratije 
Nakon četveromjesečne edukacije 15 volontera, otvorena je SOS Crvena linija, telefon koji građanima, prvenstveno Kantona Sarajevo (ali i dalje), omogućuje da prijave bilo koju vrstu nasilja, ali i da dobiju adekvatne informacije na koji način pristupiti rješavanju problema nasilja, tj kome se obratiti za daljnu pomoć. Telefon je otvoren 24 sata.

Na SOS telefon  se do 2006. godine obratilo  2 943 građana i građanki, pretežno Kantona Sarajevo. 

Rezultat: Potpisano Uputstvo o postupanju po pozivima SOS telefona između predstavnika MUP-a Kantona Sarajevo, JU Kantonalnog Centra za socijalni rad i FLD-a. , te uspostavljen sistem hitne intervencije .

Obezbjedjena mogučnost prijave nasilja tokom 24 sata .

PROJEKAT:     MOBILNI TIM

Period implementacije
Kontinuirani projekt od Jula 2004.–nastavak projekta 
Implementacijski tim:
Osoblje Fondacije  lokalne demokratije  i nadležnih centara za socijalni rad 

Partneri:
JU Kantonalni Centar za socijalni rad
CILJ:


  

Nakon provedene edukacije namijenjene uposlenima u Centrima za socijalni rad, projektom se formira Mobilni tim (M.T.) sastavljen od dva predstavnika FLD i jednog predstavnika nadležnog Centra za socijalni rad. Cilj formiranja Mobilnog tima su direktne posjete porodicama bivših korisnika/ca skloništa u svrhu praćenja stanja u porodici. Na ovaj način putem terapeutskog rada sa porodicom, uključujući i nasilnika,  prevenira se ponovno nasilje i njegovo multipliciranje u zajednicu. 

U toku ovog izvještajnog perioda Obezbjedjen je nastavak rada  Mobilnog tima (MT), u cilju unapređenja odnosa u porodici kroz preventivni rad na terenu.

Rezultat projekta je i potpisan Protokol o saradnji između JU Kantonalni Centar za socijalni rad Sarajevo i Fondacije lokalne demokratije o međusobnoj saradnji u radu Mobilnog tima., kao i smanjenje višestrukog broja  povrataka u Sklonište .

PROJEKT: „IMPLEMENTACIJA PROGRAMA RADA KOORDINACIONOG TIJELA U PREVENCIJI, ZAŠTITI I BORBI PROTIV NASILJA U PORODICI U KANTONU SARAJEVO“

Period implementacije: 

Januar 2006. – decembar 2006.

Implementacijski tim:
Osoblje FLD i članice Koordinacionog tijela 
Donator:
SDC – IBHI (Švicarski program podrške NVO-ima u BiH 

U  novembru 2005. kao rezultat jednogodišnje implementacije projekta "Koordinaciono tijelo – multidisciplinarni pristup u prevenciji, zaštiti i borbi protiv nasilja u porodici" potpisan je  Protokol o radu i saradnji na prevenciji, zaštiti i borbi protiv nasilja u porodici između  Fondacije lokalne demokratije i Ministarstva pravde i uprave Kantona Sarajevo;Ministarstva za rad, socijalnu politiku, raseljena lica i izbjeglice Kantona Sarajevo; Ministarstva zdravstva Kantona Sarajevo; Ministarstva unutrašnjih poslova Kantona Sarajevo; Udruženja /udruge “BH Novinari”. Protokol je nastao kao rezultat rada uspostavljenog Koordinacionog tijela, tijela sačinjenog od predstavnika navedenih vladinih i nevladinih organizacija (potpisnica Protokola). 

Uspostavljanjem Koordinacionog tijela, zbog potrebe multidisciplinarnog pristupa radu  i koordiniranog djelovanja nadležnih institucija - organizacija  Kantona Sarajevo, na našu inicijativu i u našoj implementaciji u Kantonu Sarajevo, prvi put su se udružili predstavnici vladinih i nevladinih organizacija u jedinstveno institucionalno tijelo čiji je zajednički cilj poboljšanje kvaliteta, veća efikasnost  u prevenciji, borba  i zaštita od nasilja u porodici. 

U toku jednogodišnjeg rada usvojen je i implementiran  Program rada na prevenciji, zaštiti i borbi protiv nasilja u porodici za 2005.-2006. godinu. Ovim Programom su uspostavljene jedinstvene metode i načini rada, kao i koordinacija svih učesnika projekta (ministarstva, institucije i organizacije koje se usvojile program), na poboljšanju i sistemskom  rješavanju problema nasilja u porodici.

Uspostavljena je jedinstvena baza podataka o prijavljenim slučajevima nasilja u porodici na nivou Kantona Sarajevo.

U toku izvještajnog perioda, a u okviru implemntacije projekata su sproveden sljedeće projektne aktivnosti

-Dvije dvodnevne edukacije za zdravstvene profesionalce u zdravstvenim ustanova Kantona Sarajevo sa ciljem kvalitetnijeg pristupa i potpunije  zdravstvene zaštite žrtvama nasilja, 

-Dvije jednodnevne edukacije za zaposlene  u medijima o pravilnom pristupu u izvještavanju o slučajevima nasilja, 

-Dvije dvodnevne edukacije policijskih službenika o metodama prepoznavanja i evidencije nasilja, u petom i devetom mjesecu implementacije projekta;

-Šest javnih tribina za žene lokalne zajednice  sa ciljem njihovog informisanja o problemu nasilja u porodici,;

-Dvije javne prezentacije šestomjesečnih dobivenih rezultata o praćenju izvještavanja o problemu nasilja u porodici u kantonalnim medijima, 

-Jedna javna prezentacija praćenja implementacije međunarodni normi i primjena zakona iz oblasti nasilja na osnovu spola, 

Kreiran Nacrta kantonalnog  Akcionog Plana plana u prevenciji, borbi i zaštiti protiv nasilja u porodici u Kantonu Sarajevoi njegovo štampanje .
;Organizovan Okrugli sto na kome s se prezentirti rezultati implementacije Projekta, rada KT i iskusutva stečena  implmentacijom 

Evauliran i prezentiran  projekt i rad KT kao modela uspiješne saradnje NVO i VO i koordinirane borbe u zaštiti, promociji i borbi proitv nasilja u porodici, koji se može prenjeti u druge lokalne zajednice  U BIH. 

Rezultat :Realizacijom projekta je olakšano koordinirano djelovanje različitih impliciranih institucija/organizacija, bolji kvalitet i veća efikasnost u javnom i privatnom djelovanju, donošenjem Nacrta Akcionog plana u prevenciji,zaštiti i borbi protiv nasilja u porodici u Kantonu Sarajevo, kao osnove strateškog djelovanja u prevenciji, zaštiti i borbi protiv nasilja u porodici  institucija, nevladinog sektora i medija  na nivou Kantona Sarajevo; 

PROJEKT:   UNFPA COUNTRY PROGRAMME ACTION PLAN (CPAP)   ZAB&H 2005.-2008. / „Zelena linija / Green Line”-Nastavak projketa 

Period implementacije: 
Januar 2006. – decembar 2006.
Implementacijski tim:

Osoblje Fondacije lokalne demokratije , predstavnici 20 NVo iz BIH, edukatori iz 20 lokalnih zajednica u BIH 
Donator:                
UNFPA – Populacijski fond Ujedinjenih naroda u BiH

Generalni dugogodišnji ciljevi: 

1. Promoviranje ravnopravnosti spolova; 

2. Osnaživanje žena i njihovog seksualnog i reproduktivnog zdravlja; 

3. Informativne aktivnosti o problemu nasilja zasnovanog na osnovu spola; 

4. Promoviranje i jačanje partnerstva sa entitetskim korespondentnim ministarstvima; 

5. Jačanje partnerstva na lokalnom nivou (NVO & vladine organizacije);

6. Jačanje državnih kapaciteta za bavljenje pitanjima nasilja zasnovanog na spolnoj razlici, trgovini ljudima i ravnopravnosti spolova;

Svrha projekta, čija je implementacija krenula u augustu 2005., je obezbjediti relevantne podatke  koji mogu pomoći u definiranju dostupnosti prava na seksualno i reproduktivno zdravlje za mlade i žene u BiH, informiranosti o nasilju na osnovu spola i ravnopravnosti.

Pokrenuta  je informativna Zelena linija za pozive građana i građanki BiH, a koja im daje mogućnost da dobiju informacije o njihovim pravima i načinu zaštite  od nasilja na osnovu spola, u ostvarivanju prava na seksualno i reproduktivno zdravlje.

Medijska kampanja kao dio projektnih aktivnosti  je realizirana kroz 12 radio emisija na BH radiju 1 (emiter koji pokriva čitavu BiH). Obrađene su teme: nasilje u porodici, nasilje nad djevojkama; Zakon o zaštiti nasilja u porodici, Zakon o ravnopravnosti spolova, seksualno i reproduktivno zdravlje, nasilje na osnovu spola i spolnih razlika, spolno prenosive bolesti.

Funkcioniranje Zelene linije Na Liniji su nastavile rad dvije operaterke koje su odabrane od  stručnog tima (na početku projekta) i koje su prošle adekvatne edukacije. 
Ukupan broj poziva na Zelenu liniju je bio 322, od toga zvalo je 105 muškaraca i 217 žena. Najviše poziva je stiglo iz Kantona Sarajevo, ali je takođe bilo poziva iz cijele BiH.  

U toku jedanaest mjeseci implementacije projekta realizirano je dvadeset  javnih diskusija/predavanja za zainteresirane građane i građanke dvadeset lokalnih zajednica (10 u FBiH i 10 u RS) u vidu promocije projekta, Zelene linije ali i predavanja o temi “Nasilje u porodici s aspekta zdravlja”. Predavači/ce su bili eksperti različitih profila (doktori, neuropsihijatri, socijalni radnici, itd.) iz navedenih lokalnih zajednica.

Javne diskusije/predavanja su održane u Brezi, Zavidovićima, Goraždu,Mostaru, Livnu, Bihaću, Konjicu, Kaknju, Gradačcu, Brčkom, Travniku Trnovu, Vojkovićima, Višegradu, Milićima, Banja Luci, Modriči, Trebinju, Doboju i Derventi.  Na edukacijama su, pored zainteresiranih građana i građanki, bili prisutni i predstavnici policije, centara za socijalni rad, domova zdravlja, centara za mentalno zdravlje, osnovnih i srednjih škola, itd.

 Rezultat : Izvršena je javna promocija Zelene linije putem   10 radio emisija kroz koje su se gradjani i gradjanke dobili informacije o temama o kojima je bilo riječi (nasilje, ravnopravnost polova, seksualno i reproduktivno zdravlje, spolno prenosive bolesti, itd); 

Prikupljeni su odredjeni statistički pokazatelji koji su ukazali na vrstu problema koje imaju gradanji/ke. 

Dobiveni su podaci iz dvadeset lokalnih zajednica iz BIH o ne/vodjenju statistike o probelmatici nasilja u porodici (iz centara za socijalni rad, policije, domova zdravlja). 

PROJEKT:    TRGOVINA LJUDIMA: "PREVENCIJA I ZAŠTITA U BIH”

Period implementacije: 

Maj 2006. – maj 2007.
Implementacijski tim:
Osoblje i volonteri Fondacije lokalne demokratije 

DONATOR:
Usaid

Implementing organizacija           IOM – Internation Organization for Migration, BiH

Cilj projekta je uspostavljanje integralnog sistema u prevenciji i zaštiti trgovine ljudima. FLD  je jedna od 26 partner oranizacija na projektu (uz ostale NVO, državne i lokalne  institucije). Koordinirane aktivnosti su bile usmjerene na podizanje svijesti o problemu trgovine kroz edukaciju, edukativni  materijal ,uspostavljanju jednistvenih mehanizama u prevenciji i zaštiti na teritoriju BIH i njihovo institucionalno priznavanje , zbrinjavanje žrtava trgovine u skloništima.

FLD je organizirao 8 edukacija u srednjim i osnovnim školama u Sarajevu i Istočnom Sarajevu, kao i 5 edukacija na otvorenom za socijalno isključene kategorije djece. U toku trajanja projekta smještena je i jedna žrtva trgovine BH državljanka,kojoj je pružena direktna zaštita, psihosocijalna podrška, kao  i  programi resocijalizacije. 

Rezultat: Povečana informisanost mlade populacije i marginanaliziranih grupa djece i omladine o prevenciji trgovine ljudima.

Uspostavljeni mehanizmi zaštite jedinstveni za teritorij BIH

Uspoatavljena sradnja izmedju državnih i nvo organizacija sa teritorije BIH.

PROJEKT:              "DJEČIJE LJETO 2006."

Period implementacije:
     
Juni,  juli 2006. godine 

Implementacijski tim:
Osoblje i volonteri Fondacije lokalne    demokratije

Partnerske organizacije:  
Ministarstvo Kulture i sporta Kantona  Sarajevo, JU Sarajevo Art; Općina Stari Grad, 

Donatori :                 
Opština  Castellbisbal; Ministarstvo kulture Kantona Sarajevo, IOM – Internation Organization for Migration, BiH

Cilj projekta je da kroz zabavno- edukativne  programe animira i educira najmlađa populaciju, te im sepribliži osnovna znanja o značaju i važnosti očuvanja životne sredine. 

Održano je 8 radionica ekološkog karaktera, kroz aktivno sudjelovanje u programima i ostalog građanstva (roditelja i ostalih posjetilaca) koji se nude tokom održavanja manifestacije.

)Kroz interaktivne igrice, uz dodjelu propagadnog materijala,  učesnici su mogli da se informiraju o opasnostima, posljedicama, načinima zaštite od mina, te na taj način podignu svjesnost o  njihovom postojanju.

Kroz radionice pod nazivom "Znaš li"? cilj je bio upoznati  i uputiti djecu, kao i roditelje o problemu trgovine ljudima, kao i o  problemu nasilja u porodici.   Sa podjelom propagandnog materijala pružene su informacije o prepoznavanju rizičnih situacija, ali i na koji način mogu pomoći drugoj osobi. 

Dječije ljeto je organizirano u saradnji sa Manifestacijom "Baščaršijske noći", 

Rezultat :Ojačana svijest i edukovana djeca i njihovi roditelji o važnosti čuvanja životne okoline , ljudskim pravima i opasnostima od mina.

PROJEKT:        "JAČANJE KAPACITETA SIGURNE MREŽE KROZ TRANSFER ZNANJA"

Trajanje projekta: 
Maj 2006. – decembar 2006. god. (6 mjeseci)

Implementacijski tim:
        Osoblje Fondacija lokalne demokratije i prestavnice 12  Nvo iz BIH -Članica Savjetodavnog komiteta Sigurne mreže

PARTNERI:
Agencija za ravnopravnost spolova BiH i Gender centri Federacije i republike Srpske .
CILJ:
Jačanje kapaciteta članica Sigurne mreže kroz transfer znanja 

DONATOR:



UNDP Bosna i Hercegovina, 

BUDŽET:



6.802,36  USA

Sigurna mreža (mreža 32 NVO sa teritorije BIH)je uspostavljena kao neformalna mreža. Iako je njen rad imao kontinuitet i implementirano je više značajnih projekata, ukazala se potreba za jačanjem kapaciteta Sigurne mreže. 

Projket se implemntirao kroz 

· Održano 6 sastanaka Savjetodavnog komiteta Sigurne mreže u cilju realizacije i pračenja implemntacije  projketnih aktivnosti

· .Dvije dvodnevne i dvije jednodnevne edukacije za članice Sigurne mreže,o Zakona o ravnopravnosti spolova u BiH i Zakona o zaštiti od nasilja u porodici FBiH i RS, medjunarodnim i evropskim pravnim normama koje regulišu ovu oblast.

· Rad NVO na terenu sa ciljem  prikupljanja podataka o ne/postojanju Komisija za ravnopravnost polova , njihovim aktivnostima i uspostavljenoj saradnji sa lokalnim NVO  .

Rezultati : Ojačan kapacitet Sigurne mreže, kao i njenih pojedinih članica ,uspostavljen  efikasniji rad Sigurne mreže i jačanje   njenih  kapaciteta kroz uspostavljanje sektorskog načina  rada  u pet interesnih područja: 
A/javno zagovaranje, 

B/senzibilizacija i prevencija, 

C/zaštita od nasilja, 

D/zakoni i legislativa 

E/ partnerstva (vladin sektor/NV/privreda); 

Za svaki od interesnih područja naparavljen je plan rada za naredne dvije godine i izabrane NVO koje će ih  implemntirati..

Povečan broj osoba koja bi imala upotpunjena znanja o Zakonu o ravnopravnosti spolova, kao i njegovim instrumentima zaštite radi omogućavanja njegove implementacije i posteriornog transfera znanja radi podizanja nivoa kritičke mase stručnjaka/inja; 

Obučene članice NVOa na lokalnom nivou će moći da utiču na rad Opštinskih komisija za gender pitanja, i da iniciraju osnivanje istih na mjestima gdje ih nema.

PROJEKT: REKONSTRUKCIJA KUĆA I PROGRAM SAMOODRŽIVOG POVRATKA U MJESNU ZAJEDNICU "GORA", OPĆINA VOGOŠĆA –Nastavak   projekta

Period implementacije: 
Januar 2005.- novembar 2006. 

Implemetacijski tim:
Osoblje i volonteri Fondacije lokalne demokratije  i Fundacio Lleida Solidaria iz Lleide
Partnerska organizacija:
Fondacio Lleida Solidaria iz Lleide;Kantonalno ministarstvo za izbjeglice i raseljene osote Opština  Vogošća
Donatori :
Španska vlada preko Agencije AECI, Ministarstvo rada, socijalne politike, raseljenih lica i izbjeglica Kantona Sarajevo, Vlada Katalonije, Agencija za razvoj, Fondacio Lleida Solidaria, grad Lleida-Katalonija

Svrha projekta je obezbjediti povratak interno raseljenih lica MZ "Gora" u prijeratne domove i omogućiti im samoodrživost povratka. 
Projekt je namijenjen raseljenim licima i izbjeglicama Mjesne zajednice "Gora", (sela: Gora, Krč, Kamenica, Sedraž i Garež), čije su kuće  teško oštećene ratnim dejstvima.

Projektom je predviđena rekonstrukcija 30 (trideset) kuća, od toga 12 (dvanaest) hrvatskih i 18 (osamnaest) bošnjačkih u skladu sa  prijeratnom  strukturom  stanovništva.

Da bi povratak odabranih korisnika projekta  bio samoodrživ, predviđena je  izgradnja i formiranje Otkupne stanice mlijeka u mjesnoj zajednici "Gora" sa dijelom mehanizacije i opreme, te dodjela 30 (trideset) krava korisnicima projekta čije će kuće biti opravljene. Otkup mlijeka je obezbjeđen od mljekare “Milkos” u Sarajevu.

FLD je implementacijski partner Lleida Solidaria na poslovima logističke podrške projektu.

PROJEKT:  "PROMOCIJA BOGATSTVA RAZLIČITOSTI";  


Period implementacije:      18 mjeseci (decembar 2005. – maj 2007. god);


Implemetacijski tim:

Osoblje i spoljni saradnici  "SPROFONDO";       

Partneri:
 "FLD" Sarajevo;OŠ. «Fatima Gunić» FBIHi OŠ «Petar Petrović Njegoš»-RS

CILJ:
Rad na razbijanju predrasuda o ljudskim različitostima, te zajednički timski rad na razvijanju tolerancije djece iz različitih entiteta;

DONATOR:
 


Evropska komisija  i ISV STUDIO;


Projekt “PROMOCIJA BOGATSTVA RAZLIČITOSTI” podrazumijeva edukaciju učenika kroz nekonvencionalne metode kreativnih radionica, u okviru kojih će učenici osnovnih škola, različitih kulturnih i nacionalnih sredina, zajedno razvijati svijest o najaktuelnijim problemima današnjice na ovim prostorima (nacionalizam, /ne/tolerancija, mentalna barijera između ljudi Sarajeva i Istočnog Sarajeva, pitanje manjina i ljudskih prava, rasizam itd.).

Ključni metod projekta je “učenje kroz rad”.  Sve dječije radionice se temelje na neformalnoj diskusiji o realnom problemu u društvu. Kroz konkretne ideje, dijalog i praktične ciljeve i aktivnosti, djeca su motivirana da oforme pozitivno stajalište o pitanjima ljudskih prava. 

Konstruktivni dijalog je ključna aktivnost kreativnih radionica.  Na taj način djeca su ohrabrena za razgovor, razmjenu iskustava iz njihovog društva i na taj način će upoznati i shvatiti jedni druge kao ljudska bića bez obzira na različita preduvjerenja i kulturu

Svaka  grupa samostalno je kreirala  radiodramu. Sadržaji radiodrama su finalni rezultati zajedničkog rada djece, a govorit će upravo o bogatstvu raličitosti među različitim spolovima, nacijama, kulturnim i drugim opredjeljenjima, interesiranjima i sl. 

PROJEKT: 
OBILJEŽAVANJE 10 GODINA RADA  

Period implementacije: 
Februar-maj 2006.
Implementacijski tim:
Osoblje Fondacije lokalne demokratije,  te privremeno angažirano osoblje 

Partneri:
Kanton Sarajevo, Ured Gradonačelnice

Angažirane agencije:
Cipos 007, Agencija "Gramofon", Ministarstvo unutrašnjih poslova, Ministarstvo prometa i komunikacija, Centar medicinske pomoći, Profesionalna vatrogasna brigada, Dom armije (Ministarstvo odbrane BiH), Općina Novi grad

Donator:                
Grad Barcelona

Proslava obilježavanja  10 godina rada Fondacije(pravne nasljednice Ambasade lokalne demokratije Barcelona -Sarajevo), imalo je za cilj promovirati dosadašnji rad, te  dobiti podršku i povjerenje kao i podstrek za dalji rad. Centralna poruka obilježavanja desetogodišnjice je glasila "10 godina  povjerenja i prijateljstva".
 To je bila prilika zahvaliti se svima koji su uspješno  sarađivali sa Fondacijom, a i otvoriti mogućnosti za ostvarivanje  novih kontakata, te   uputiti poruke prema: donatorima, partnerima, široj javnosti, medijima, korisnicima. Tim povodom u Sarajevo je doputovala delegacija skupštine Grada Barcelone sa gradonačenikom gdin.Juanom Closom na čelu.  Osim predstavnika vlasti  u Sarajevo su iz Barcelone doputovali i gosti  i predstavnici raznih nevladinih organizacija, medija i prijatelja.
Svi saradnici, angažirani povodom proslave desetogodišnjice, na neki način su imali svoj udio u dosadašnjoj saradnji sa Fondacijom.

Program obilježavanja se sastojao od više segmenata, što je zahtjevalo intenzivne pripreme i potpunu angažiranost cjelokupnog osoblja.

· Centralna svečanost održana je u Domu armije BiH, gdje je realiziran prigodan kulturno-  umjetnički program. Na svečanosti gostima su se obratili gradonačelnici Barcelone i Sarajeva.  Za tehničku relizaciju programa bila je  zadužena Agencija "Gramofon".  

· Snimanje dokumentarnog filma o Fondaciji prepušteno je autorima Nihadu i Seadu Kreševljakoviću. Za snimanje filma korišteni su video snimci iz Arhive Fondacije, Skupštine grada Bracelone, kao i inserti iz dokumentarnog filma "Sjećaš li se Sarajeva".

· Pedesetočlana umjetnička grupa iz Barcelone nastupila je na Trgu Barcelone i ispred Katedrale. Grupa "Diablosi" sastavni je dio katalonske kulture. Karakteristični su po tome što nose gigantske lutke do 4 m, te velikog zmaja uz mnoštvo pirotehnike. Program je bio veoma zapažen.

· Štampanje biltena je rekapitulacija rada organizacije prvih 10 godina, te predstavlja zahvalnost svima u realizaciji i povjerenju koje je ukazano Fondaciji, a i transparentan prikaz svih aktivnosti. Osim na bosanskom tekst je preveden i na engleski i katalonski. 

· Izložba postavljena u Domu armije predstavljala je retrospektivu i prikaz najznačajnih projekata prezentiranih na 10 panoa. 

Realizirane su protokolarne posjete sa Uredom Grada Sarajeva, predstavnicima Vlade Kantona Sarajevo. U sklopu  protokola Gradonačelnik Barcelone je simbolično zasadio drvo u Aleji ambasadora. Upriličen je obilazak rekonstriranih objekata, čiji  je implementator bila Fondacija. To je bila i prilika da se podsjeti na kolege i prijatelje koji nisu više među živima.

Sve aktivnosti su popraćene u elektronskim i printanim medijima.
PROJEKT:  IZLOŽBA FOTOGRAFIJA "FRAGMENTI IZ SARAJEVA"  

Trajanje projekta: 
29. septembar.-20. oktobar 2007.

Implementacijski tim:
Osoblje FLD. Instituta za arhitekturu  Žirona,(Španija )Zemaljskog muzeja 

Partneri:
 Fondacija lokalne demokratije

Cilj: 
Uspostavljanje saradnje Instituta iz Žirone  i Historijskog muzeja,

                                             Dodjela postavke Izložbe ratnog Sarajeva Historijskom muzeju u Sarajevu 

Donator:
 


Institut za arhitekturu Žirona

U saradnji sa Historijskim muzejom, Institutom za arhitekturu iz Žirone (grad pored Barcelone)  i fotografom iz Katalonije gdin Miguelom Ruizomom realizirana je izložba pod nazivom "Fragmenti iz Sarajeva".

Izložba je poklon autora Historijskom muzeju i predstavlja fotografije Sarajeva iz ratnog perioda 1993. god. Izložba je dosada predstavljena u više gradova u Kataloniji i služila je antiratnoj kampanji, protiv rata ne samo u BiH nego u cijelom svijetu.

Autor je također član Asocijacije "Fotografi za mir", koja je tokom rata u Sarajevu iznijela crteže djece, nastale u toku rata. Koristeći dječije crteže štampan je katalog pod nazivom "Mi sigurno nismo htjeli rat". Prodajom kataloga sakupljani su prilozi u svrhu kupovine školskog pribora.

Delegaciju je činilo oko 25 gostiju iz Barcelone i Žirone, kao i predsjednik i članovi Udruženja instituta za arhitekturu iz Žirone. Cilj posjete je  da se uspostavi i  saradnja Instituta iz Žirone  i Historijskog muzeja. 

